
   Кун хыççăн кун иртсе пырать. Туймастпăр.

Çул хыççăн çул иртни те сисĕнмест.

Ылтăнпала кĕмĕл пуррипеле пуймастпăр,

Аманнă чун пĕчченçĕ чĕрĕлмест.

 

Çут çăлтăра татса пама пулатпăр,

Вăл, калăн, чечек евĕр, пахчара.

Анчах та ма пĕччен тăрса юлатпăр

Пĕрне-пĕри савсассăн та ара?

 

Çăвартан тухнă сăмаха тытаймăн.

Вăл çерçи мар, тĕпрен шутла малтан.

Çын терчĕ-нушипе çак Çĕр çинче никам та

Телей курни пулман — çакна ан ман.

  